
	Тарау
	III - тарау

	Сабақ нөмірі
және тақырыбы
	№20 Кешіре білуді үйренеміз

	Құндылық
	Дұрыс әрекет


	Қасиеттер 
	Кішіпейілділік, мейірімділік,  ризашылық

	Сабақтың мақсаты
	Кешіре  білу  туралы  түсінік  бере  отырып,  дұрыс  әрекет  құндылығының мәнін  ашу.

	Міндеттері 
	1. Кешірімді  болу,  кешіре  білу,   кешірім  сұрай білуді дұрыс  әрекет құндылығымен   байланыстыра  отырып  ұғындыру;
2. Мейірімділікке,  кішіпейілділікке   тәрбиелеу
3. Мейірімділік,  ризашылық,    кішіпейілділік   қасиеттерін  дамыту.

	Сабақтың барысы

	Сабақтың кезеңдері
	Мұғалім сөзінің мәтіні
	Ресурстар

	Мұғалімнің кіріспе сөзі
	Сәлеметсіңдер ме қымбатты оқушылар! Өзін-өзі тану пәніне қош келдіңдер! Бүгін біз сендермен, 20-шы сабағымыздың тақырыбына тоқталайық; «АДАМ БОЛАМ ДЕСЕҢІЗ...» тарауы бойынша бүгінгі сабағымыздың тақырыбы: «Кешіре білуді үйренеміз»
Балалар, біз бүгін сендермен сабақта кешіру жайында айтамыз.
5Т ережесін сақтау
Татулық, тыныштық, тәртіп, тазалық, талап.

Тыныштық сәті: «Тыныс алу» жаттығуы
 Сіздерден аяқ- қолыңызды айқастырмай, түзу отыруыңызды өтінемін. Қазір біз тыныс алу жаттығуын жасаймыз. Тыныс алуға зейін қойған кезде, біздің ақылымыз демалады. Ауаны ішке жұту кезінде тыныштық пен қуаныш қабылдаймыз. Демді сыртқа шығарған кезде өзіміздегі мазасыздықтарды сыртқа шығарамыз. Қане, дайындалайық,  Көзімізді жұмамыз..., арқамызды тіктейміз..., қолдарыңызды тізеге қоюға болады...
	I - слайд











II- слайд


III- слайд








IV- слайд







	Дәйексөз
	Бүгінгі жаңа сабағымыздың дәйексөзі 
«Кешіре білген адам – күшті адам»              
                                     Нақыл сөз
Ендеше, экранға назар аударып, дәйексөзді бірге қайталайық... «Кешіре білген адам – күшті адам». Тамаша...Мұқият қайталап, есте сақтап алыңдар! 
Ал, енді, дәйексөзімізді қаншалықты түсінгендігімізді білу үшін келесі сұрақтарға жауап беріп көрейік!

	V- слайд




	Дәйексөзді талдау
	Сұрақ-жауап:
1. Неліктен адам кешіре білу керек? 
2. Кешірімді адамның қасиеттері қандай болады?
3. Өздеріңіз кешірген сәттер болды ма? Айтып берулеріңізге болады. 
	VI- слайд

	Әңгімелеу



















	Әңгімелеу (мұғалім сыйы)  Кешірім
                                                        Р.Әбілқадырова

Тұрсын мектептен көңілсіз қайтты. Үн-түнсіз отырып, тамағын ішті. Бір кезде:
-Апа, әлгі біздің кешені сыпыратын атай ауруханаға түсіп қалыпты, - деді.
-Ә, бұл бейнет дегенің де тілсіз жау екен ғой. Құрал-жабдықтарын қоятын сарайының төбесін жөндеймін деп жүріп, мертігіпті, байғүс. Апа, ұрыспайсыз ба? - деді Тұрсын қипақтап.
-Не үшін? Екілік алғаннан саумысың?
-Жоқ екілік емес. Одан да жаман...
-Жұлқысып келіп отыр екенсің ғой. Жетпегені сол еді! Бәсе, желкеңді сипалай бергеніңнен бір нәрсені ішім сезген.
-Апа, айтайын дегенім, аула сыпыратын атайға барсам деймін. Халін біліп кешірім сұрайын.
Жағдай сұрағышын. Қақ-соқпен жұмысы жоқ деп жүрген бала сен болсаң, көгертеді екенсің. Дәл казір бар және жалғыз емес, қасыңда болған нөкерлеріңді де ертіп ал. Сендердің кешірім сұрағандарыңнан сауығып кете қоймас. Сөйтсе де жан жарасына себі тиер.
Апасы жұмысына кетті. Тұрсын аула сыпыратын картқа барды.
- Бір қателік кеткен шығар. Ештеңе етпес, бәрінен де қателіктеріңді түсіне білгендерің жақсы. «Көл бақасыз болмас, адам қатесіз болмас» деген, - деді қарт.



Ал, балалар, осы әңгімеде
нені түсіндіңіздер? Әңгіменің қаншалықты мазмұнын түсіне білдіңіздер? Соған байланысты сұрақтарға жауап берсеңіздер?
Талдау сұрақтары:
1. Балалар өз кателіктерін қалай түсінді?
2. Атай қаңдай жақсы қасиет танытты?
3. Өздерің атайдың орнында болсаңдар не істер едіңдер? 

	VII-слайд
























































VIII-слайд


	Шығармашылық іс-әрекет
	 Келесі кезекті шығармашылық жұмысқа берсек.  Өздерің білетіндей, шығармашылық жұмыс барысында осы сабақтан алған білімдеріңді көрсетіп, жүзеге асырасыңдар, адамгершілік, кешіру, әдептілік қасиеттеріңді бойларыңа сіңіресіңдер. 
1-топ: 1 – тапсырма:  Тиісті  сөздер  мен  сөз тіркестерін   пайдаланып,   сөйлемдерді  аяқтаңдар. 
     Адам  кешірімшіл  болып,    кешіре  білуге    үйренгенде,   оның жаны ...
    Айналаңа   мейірімді  болып,   өзара   түсінісу,   ол - ...
    Ренжу  деген - ...
Тиісті   сөздер  мен   сөз  тіркестері:  жақсылыққа  толы   болады,  кешірімді  болу,   білместік.
2-топ: 2- тапсырма: Бүгін    қандай  жақсы  істердің   куәсі  болдың?  Дәптерлеріңе жазыңдар.
	IX-слайд

	Сабақтың аяқталуы
	Балалар, бүгінгі сабағымызды қорытындылай келе; Кешірімділік – ол адам бойындағы жақсы қасиет, пенде біткенге құрметпен, ізгілік тұрғыдан қарау. Күнделікті тұрмыс-тіршілікте қателесіп, іс-әрекеттерінде жіберген жағымсыз қылықтары үшін де адамға Кешірімділік жасалып, оған дұрыс жөн-жосық көрсетіледі. Айыбын мойнына алған, қатесін дұрыс сезініп, оған өкініш білдіретін адамға да Кешірімділік жасалады. Кешірім сұрау – әрбір адамның өзі жіберген қатесін ой-санасымен сезініп мойындауы оның мінезіндегі ерлігі мен батылдығын білдіреді. Кешірімділік – қоғамдағы азаматтардың болашағына сенім артып, оның саналы түрде тәлім-тәрбие алуына қамқорлық көрсетудің көрінісі. Бүгінгі сабақтан алған әсерлеріңізді жүрегімізге саламыз. Бәріңізге үлкен рахмет! Осымен, сабағымыз аяқталды, келесі кездескенше сау болыңыздар! 
	Х-слайд



